
					এই পাতাটির মুদ্রণ সংশোধন করা প্রয়োজন। 
निद्भूलाभं
মঞ্জু বাপের বাড়ি যায় না প্রায় তিন বছর। অপমানে অভিমানে যায় না। বছর তিনেক আগে তিনটি ছেলেমেয়ে নিয়ে মাসখানেক বাপের বাড়ি থাকতে গিয়েছিল। তার বাবা যোগেশ তাদের জন্য কিছু খরচ চেয়েছিল জামাই বিনয়ের কাছে। বড়োই আহত আর অপমানিত বোধ করেছিল মঞ্জ।
দিনকাল বড়োই খারাপ কিন্তু অবস্থা তো নেহাত খারাপ নয়। তার বাপের। যোগেশ নিজে মোটা বেতনে চাকরি করে, মঞ্জর বড়োভাই অনিলও ভালো চাকরি পেয়েছে। আগের মতো না হলেও মোটামুটি সুখে-স্বচ্ছন্দেই তাদের দিন কাটে। মেয়ে বছরে একটা কী দেড়টা মাস থাকতে এলে তাব কাছে খরচ চাওয়া !
মুখে কিছুই বলেনি মঞ্জ। ঝগড়াঝাঁটি কবেনি। করলে বোধ হয় তার অপমান অভিমানের জেরটা তিন বছর গড়াত না।
বিনয়কে সে বলেছিল তুমি কাল-পরশুই ফিরে যাও। গিযে একশো টাকা বাবাকে পাঠিযে দিয়ো। দিন দশেক পরে এসে আমাদের নিয়ে যাবে। লিখবে তোমার অসুবিধা হচ্ছে ।
মোটে দিন দশেক থাকবে ? তাহলে টাকা পাঠাব। কেন ? ছি ! এত ছোটো করো না মন। বাবাকে নয় একশোটা টাকা। এমনিই দিলে, অত হিসেব কেন ? আর তো দিতে হবে না কোনোদিন। এ জীবনে আমি আর বাপের বাড়ি আসব না।
মা-বোন, বাপ-দাদা অনেকবার যেতে লিখেছে, যোগেশ আর অনিল নিতেও এসেছে কয়েকবাবনানা অজুহাতে মঞ্জ যায়নি।
ছোটোবোনের বিয়েতে পর্যন্ত যাযনি । বিনয়ের হাতে একজোড়া কানের দুলী পাঠিয়ে দিয়েছে। বিনয়কে পরিষ্কার বলে দিয়েছে, এক রাত্রির বেশি সে যেন তার বাপের বাড়িতে বাস না করে, শালির বিয়ের ফুর্তিতে যেন মেতে না যায় ! অনিল অবশ্য একরাত্রিও থাকেনি। চাকরির অজুহাত জানিয়ে সন্ধ্যার পরেই বিদায নিয়েছে শ্বশুরবাড়ি থেকে।
মাঝে মাঝে আজকাল মনটা কেমন করে ওঠে মঞ্জর। কয়েক দিনের জন্য বাপের বাড়ি ঘুরে আসবার সাধটা উত্তল হয়ে ওঠে। মনে হয়, একটা ফঁাকা ছেলেমানুষি অভিমানের বশে বোকার মতো সে মাঝে মাঝে কিছুদিনের মা-বাপ-ভাইবোনের সাহচর্যের আনন্দ থেকে নিজেকে বঞ্চিত করে চলেছে-আতি তুচ্ছ অতি নগণ্য একটা মনগড়া কারণে। সে ঝগড়া করেনি। খোলাখুলিভাবে এতটুকু তিক্ততা সৃষ্টি করেনি-তিক্ততা যেটুকু সৃষ্টি হয়েছে সেটা বরং বারবার নেবার চেষ্টা করলেও সে নানাড়ুতোয় বাপের বাড়ি যায়নি বলেই।
ও বাড়ির মানুষেরা হয়তো খানিকটা আঁচ করেছে তার মনের কথা, সেবার এক মাস দেড় মাস থাকতে গিয়ে বিনয়ের কাছে খরচ চাওয়ার পর মেটে দিন দশেক স্নান গভীর মুখে কাটিয়ে ফিরে যাওয়ার পর তিন বছর এক দিনের জন্য বাপের বাড়ি পা না দেবার কারণ কতকটা নিশ্চয় আন্দাজ
করেছে।

		 এই পাতা শেষ সম্পাদিত হয়েছে ০৩:২০টার সময়, ১ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

